
1. Siunertaa  
KNI A/S-imi innimiilliornermut politikki suliaavoq timikkut tarnikkullu innimiilliornerup 

akuerineqannginneratigut toqqissisimanartumik peqqinnartumillu sullivimmi avatangiiseqarnissaq 

qulakkeerumallugu. Politikkimit siunertaavoq innimiilliornernik pinaveersaartitsineq 

innimiilliortoqarsimatillugulu suliaqarsinnaaneq kiisalu sulisut suliffimminni pingaartinneqarlutik 

ataqqineqarlutillu misiginissaat pilersissallugu. 

 

2. Anguniakkat 
Politikki KNI A/S-imi sulisunut tamanut atuuppoq, tamatumani aqutsisut, sulisut, suliffimmi 

sungiusarlutik sulisut paarlatsillu tamarmik pineqarlutik.  

Politikki sulinermut atatillugu pisisartunik, suleqatigisartakkanik avataaneersunillu peqateqarnermi 

atuuppoq. 

3. Tunngaviusumik pingaartitat 
Kikkut tamarmik KNI-mi sulisut naleqartutut ataqqineqartutullu pineqassapput. Timikkut tarnikkullu 

qanorluunniit innimiilliornerit akuerinngilavut. Taamaattumik qanoq immitsinnut pissuseqarfiginerput 

ammaffigissagipput oqaloqatigiissutigisinnaassagippullu kissaatigaarput, taamalu ililluta tamatta 

killissavut sumiinnersut ilisimanissai qulakkeerlutigu. 

 

4. Nassuiaatit assersuutillu 

4.1 Timikkut innimiilliorneq 
Nassuiaataa: Inuup allap naleqassusaanut sunniinissamik siunertaqarluni kissaatiginngisamik timikkut 

attuineq imaluunniit pissusilersuutit kanngunarsaataasinnaasut suulluunniit. 

Timikkut innimiilliornermut assersuutit: 

• Kissaatiginngisamik attuuatinneq, pussuineq eqitsinerluunniit. 

• Patitsineq, ajatsineq allatulluunniit nakuuserluni pissusilersorneq. 

• Ingerlatsaaliuineq, assersuutigalugu piaaraluni assersuineq. 

4.2 Tarnikkut innimiilliorneq 
Nassuiaataa: Pissusilersuutit suulluunniit ataannartumik uteqqiattumilluunniit nikanarsaataasut, 

kanngunarsaasut allatulluunniit inuup allap tarnikkut peqqissusaanut pitsaanngitsumik sunniutillit. 

Tarnikkut nikanarsaanermut assersuutit: 

• Nikanarsaasumik oqaaseqarnerit, asissuinerit quiassuaatiginninnerillu. 

• Inoqasersornikkut sulinermiluunniit immikkoortitsinerit. 

• Sioorasaarisumik uukapaatitsiniartumilluunniit pissusilersornerit, oqaatsitigut sioorasaarinerit 

ilanngullugit. 

• Sulinermut tunngassuteqanngitsunik isornartorsiuiuarnerit nakkutilliiuarnerilluunniit. 

5. Pinaveersaartitsineq 
KNI A/S-imi nikanarsaanermik pinaveersaartitsinissamut: 

• Suliffeqarfiup nikanarsaasarneq pillugu politikkianik sungiusartuarneq paasititsiuarnerlu. 

• Suliffeqarfik ammasumik peqataatitsiffiusumillu piffiusoq nikanarsaasoqarsimatillugu sulisut 

toqqissillutik nalunaaruteqarfigisinnaasaat. 

• Nikanarsaasoqarsimatillugu aqutsisut sulisoqarnermullu immikkoortortaqarfiup pitsaasumik 

malunnaarsaartumillu suliaqarsinnaanerat qulakkeerlugu. 

 

6. Inimiilliortoqarsimatillugu suliaqarneq 
6.1 Nalunaaruteqartarneq 
Sulisut nikanarsarneqarnermik nalaataqartut qaninnertut pisortaminnut sulisoqarnermulluunniit 

immikkoortortaqarfimmut nalunaaruteqarnissaannik kajumissaarneqarput. Taamali 

iliorsinnaanngikkunik taamaluunniit iliorusunngikkunik sulisut kinaassutsiminnik ersersitsinatik 

suliffeqarfiup pasinapiluttoqarneranik kalerriisinnaanermik aaqqissuussinera atorlugu 

nalunaaruteqarsinnaapput. 

 

6.2 Misissuineq 
Nikanarsaasoqarsimaneranik nalunaarutigineqartut tamarmik sukumiisumik allanullu 

oqaatigineqanngitsumik misissorneqassapput. Naapertuilluartumik arlaannaannulluunniit 

attuumassuteqanngitsumik misissuisoqarnissaa qulakkeerniarlugu suleqatissat naleqquttut 

suleqatigalugit sulisoqarnermut immikkoortortaqarfik suliaqassaaq. 

6.3 Kinguneqartitsineq 
Pisup qanoq ilungersunartiginera apeqqutaatillugu kanngunarsaasutut pissusilersorneq ilaatigut 
makkuninnga kinguneqartinneqarsinnaavoq: 

• Oqaatsitigut allakkatigulluunniit mianersoqqussut 

• Allamut inissinneqarneq 

• Suliffimmiit tunuartitsineq 

• Suliffimmiit soraarsitaaneq 

Innimiilliorfigineqarsimasutut eqqunngitsumik pisuutitsinerit unioqqutitsinertut ilungersunartutut 
isigineqassapput assinganillu aamma kinguneqartinneqarsinnaallutik. 

7. Qanorlu iliussavit?  
Sulisutut nikassarneqaruit pissusilersuut kissaatiginngisat ingerlaannartumik akuerinagu oqassaatit. 

Pingaaruteqarpoq naameernissaq, tassami pisoq nikanarsarneqartup allatut isigisinnaavaa 

nikanarsaasorlu isumaqarsinnaalluni pisoq akuerineqartoq. Suleqatit/pisisartoq/suleqatigisartagaq 

ilinnut nikanarsaasoq killilissallugu toqqissisimanngikkuit aqutsisunnut imaluunniit sulisoqarnermut 

immikkoortortaqarfimmut toqqaannartumik ikiortissarsiorsinnaavutit. Aqutsisorisat nikanarsaasutut 

pissusilersuummut ilaasimappat qaffasinnerusumik aqutsisut attavigissavatit (assersuutigalugu 

aqutsisuit aqutsisuanut) imaluunniit sulisoqarnermut immikkoortortaqarfimmut. Pisoq aamma 

pasinapiluttoqarneranik kalerriisinnaanernut aaqqissuussaq atorlugu nalunaarutigisinnaavat.  

Oqaloqatigiinnerni aqutsisut imaluunniit sulisoqarnermik immikkoortortaqarfik peqatigalugit 

illersuisumik ilagisaqarnissannut piginnaatitaaffeqarputit. 

Suleqatitut kannguttaatsuliortumik pissusilersortuuguit, suleqativit akuerinngippatit iliuutsitillu 

killilerpagit ataqqissavat. Pissusilersuutitit akuerineqanngitsut unitsissavatit, illit pissusilersuutitit 

quiagigaluarukkilluunniit ajortumillu isumaqanngikkaluarlutit.   

Suleqatitut kannguttaatsuliornermik pissusilersortoqarneranik ilisimannittuuguit pisup 

soqutiginngitsuusaannginnissaa pingaaruteqarpoq. Suleqatit nikanarsarneqartoq paasigukku 

iliuuserineqartoq naaggaassavat suleqatillu nikanarsarneqartoq tapersersorlugu. Suleqatit 

tapersersornissaat suliap ingerlanneqarnissaanut eqqugaasumullu pingaaruteqarluinnarpoq. 

Nikanarsaanermut pissusilersuutit nalunaarutigissallugit pisinnaatitaaffeqarputit, naak ilinnut 

nikanarsaasoqanngikkaluarpalluunniit. Pissutsinik taama ittunik nalunaarnikkut KNI-p 

suliffitsialaanissaanik qulakkeerinneqataassaatit. 

Suliffimmi avatangiiserissaarnissamik qulakkeerinnissallutit aqutsisutut akisussaaffeqarputit. KNI-p 

innimiilliornermut aammalu nikanarsaanermut pissusilersuutinut tunngatillugu saaffiginnissutit 

tamaasa ilungersunartutut tigusarpai. Aqutsisoq nikanarsaanermut pissusilersuutinut tunngatillugu 

nalunaarummik tigusaqarsimaguni erngerluni sulisoqarnermik immikkoortortaqarfik ilisimatissavaa, 

taakkua suliap pitsaasumik suliarineqarnissaanik akisussaasuummata. 

Nikanarsaaneq annikissimappat, atorfinitsitsinermilu kinguneqartinneqarsinnaanngippat, 

taamaallaallu uparuarneqarnermik kinguneqarsinnaappat, pineqartut sulisoqarnermik 

immikkoortortaqarfimmiit oqaloqatigineqarnerisigut pineqartut akornanni 

aaqqiivigineqaannarsinnaavoq.  

Sulisoqarnermik immikkoortortaqarfik suliamut tunngatillugu oqaaseqaasiussapput, 

nikanarsaasimasullu inuttut namminermut tunngatillugu paasissutissaanut ilanngunneqassalluni.  

Suliap sakkortussusaa apeqqutaalluni, atorfinitsinneqarnermi kinguneritinneqarsinnaasut 

mianersoqqusinernut, soraarsitsinermut imaluunnit peersitsinermut tunngappata sulisoqarnermik 

immikkoortortaqarfiup sulisunut inatsisitigut suliamut tunngatillugu pisariaqarpat 

qisuariaateqarsinnaapput.  

Inuit naammagittaalliornikut imaluunniit tatiginassuseqarlutik misissuinernut ilaasut - nikanarsaasutut 

pissusilersortutut isineqartoq ilanngullugu -  suleqatinit imaluunniit aqutsisunit pillaatitut 

akiniarneqaqqusaanngillat.  

KNI-p pisussaaffiginngimmagu sulisuni sinnerlugu politiinut nalunaarutiginninnissani sulisup 

nikanarsagaasup politiinut pisoq nalunaarutigissallugu nammineq akisussaaffigaa. KNI A/S-imi 

innimiilliornerit nikanarsaanerillu pissusilersuutit qanoq ittuugaluarpataluunniit 

akuersaarneqannginnissaat KNI-mi aqutsisut akisussaaffigaat. 

8. Eqqugaasunut tapersersuineq 
KNI A/S innimiilliorfigineqarlutik eqqugaasunut tapersersuinissaminik neqeruussaaq, tamatumani 

pisariaqartitsineq naapertorlugu siunnersorneqarnissamik imaluunniit tarnip pissusaanik 

ilisimasalimmik aqqutissiuisoqarsinnaalluni. Nikanarsarneqartup suliap ingerlanneqarnera tamaat 

toqqissimanissaa tapersersorneqarnermillu misiginissaa qulakkeerniarlugu pisarialinnik suliffeqarfik 

suliaqassaaq. 

 

9. Nalilersuineq 
Nikanarsaasarnermut politikkip sunniuteqarluartuarnissaa suliffeqarfimmilu pisariaqartitat 

eqquutsittuarnissaat qulakkeerniarlugu ukiut tamaasa nalilersorneqartassaaq. Sulisut 

utertitsiviginnittarnerat nalilersuinermi ilaatinneqartassapput. 

Attaveqarfissaq 
Nikanarsaasarneq nalunaaruteqartarnerluunniit pillugit annertunerusumik paasisaqarumaguit 
attavigiuk: 
Sulisoqarnermut immikkoortortaqarfik 
Oqarasuaat: +299 86 24 44 
E-mail: hr@kni.gl 
Pasinapiluttoqarneranik kalerriisinnaatitsinermik aaqqissuussaq 
KNI-p intranetsiani nittartagaanilu atorneqarsinnaavoq. 

 
Nikanarsaasarneq pillugu politikki una KNI A/S-imi aqutsisunit akuerineqarpoq ulloq 2. oktober 2024. 
Inger Eriksen, siulersuisuni siulittaasoq 
Jeppe Jensen, pisortaaneq   
 

 

 


